


Шаноуны дружа! 

mы t рымаtw друrую кнirу з ctpыi 
((Гiсtорыя для wкольнiкау)), якая 
nрысвtчана нtзвычаliнаму чалавtку -
nолацкаму князю Усяславу. Гэtа кнirа 
выходзiць у rод, калi самы ct аражыtны 
бtларускi rорад nолацк адзначаt сваt 
1150-rоддзt. eвatli вtлiчнасцю, моцаli 
rорад у мноriм быу абавязаны мtнавit а 
сваliму славуt аму князю, чыя слава 
сяrала далtка за мtжы ctвopaнali 
iм дзяржавы - nолацкаli зямлi. 
na старонках кнiri, услtд за nолацкiм 
князtм, tы tpaniw to у nскоу, 
to у J�oyrapaд, to у Kity i далtкую 
1Пмуtаракань. 1ПЫ давtдаtWСЯ1 WtO taKOt 
саnраудны rонар, якоli бываt здрада, 
як дасяrаtцца ntpaмora на раtным noлi 
i якоli бываt ntpaмora духу. 

олацкая княжацкая дынастыя на працягу сваёй 400-га
довай гiсторыi мела две назвы Рагвалодавiчы 
i Усяславiчы. Рагвалодавiчамi князi называлiся у 
асноуным у X-XI стагоддзях, У сяславiчамi - у XII
XII I стагоддзях. Гэта не дзiуна, бо Усяслау Брачыславiч, 
як i яго прадзед Рагвалод, былi самыя вядомыя з усёй 
дынастыi. Рагвалод - першы полацкi князь, якi згад
ваецца у летапiсных крынiцах пад 980 годам, а паводле 
меркавання некаторых гiсторыкау - пад 970 годам. 

Лёс Рагвалода i яго княства быу незайздросны, трагiчны. 
1 гэта стала адной з прычын варожасцi полацкiх i кiеускiх князёу. 
Сын Iзяслава Брачыслау пачау працу па адраджэннi былой 
моцы i славы Полацкай зямлi. Пасля смерцi кiеускага князя 
Уладзiмiра Святаславiча у 10 15 годзе уся нетрывалая дзяржа
ва Рурыкавiчау была падзелена памiж яго нашчадкамi. Сярод ix 
найбольш магутнымi былi князi Яраслау Наугародскi, Мсцiслау 
Тмутараканскi i Брачыслау Полацкi. 

Вось у такi складаны i супярэчлiвы час у Брачыслава По
лацкага i нарадзiуся сын Усяслау. Для Полацкай зямлi гэта быу 
перыяд адноснага спакою. Набыушы фактычную незалежнасць, 
княства толькi набiралася моцы, вызначалiся яго межы. Новы 
кiеускi князь Яраслау спачатку спрабавау ваяваць з Брачысла
вам, але мусiу аддаць яму гарады Вiцебск i Усвяты. У далейшым 
ён пазбягау абвастраць адносiны з Полацкам, бо адчувау, што той 
здолее адстаяць свае iнтарэсы. 

Год 1044. Летапiсец адзначыу: «У гэты час памёр Брачыслау, 
князь полацкi, сын Iзяслава, унук Уладзiмiра, бацька Усясла
ва, i Усяслау, сын яго, сеу на стале». Усё досыць звычайна ... аднак, 
дзiвосная вестка аб нараджэннi Усяслава дайшла да нас праз усе 
нягоды i дагэтуль чаруе сваёй загадкавасцю. Вось як далей апавя
дае летапiс: «Мацi ж яго нарадзiла ад чарадзейства. Калi мацi яго 
нарадзiла, на галаве яго была язьвена. 1 сказалi вешчуны яго мацi: 
«Гэтую сарочку навяжы па яго, няхай носiць яе да смерцi». 1 носiць 
яе на сабе Усяслау i сёння, таму i нялiтасцiвы ён на кровапралiцце». 

На пытанне аб тым, што за «язьвена» была на галаве кня
зя ад нараджэння, гiсторыкi адказваюць па-рознаму. Некаторыя 
( В.Я. Данiлевiч, М. В. Каяловiч) лiчылi, што гэта быу каутун, iншыя 
(Д. С. Лiхачоу, Б.А. Рыбакоу) - што рэшткi зародкавай абалонкi, 



так званая сарочка, з якай калi-нiкалi нараджа
юцца дзецi. Трэцiя схiльныя думаць, што гэта 
быу радзiмы знак на галаве, цi Божы знак. Мы 
схiляемся да другога з названых тлумачэнняу, бо 
толькi у такiм выпадку гэтую «язьвену» «сарочку» 
можна было навязаць на галаву дзiцяцi i насiць у 

. . 
якасц1 тал1смана. 

У вядомай старажытнай былiне «Волх 
У сяславiч» ёсць наступныя радкi: 

Стау сабе Волх ён дружыну прыбiраць: 
Дружыну прыбiрау у тры гады, 
Ён набрау дружыну сабе сем тысяч, 
Сам ён, Волх, у пятнаццаць гадоу, 
1 уся дружына яго па пятнаццаць гадоу. 

Калi князь пачынау збiраць дружыну? 
Калi збiрауся у паход або калi станавiуся 
паунапрауным валадаром - стольным князем. 
У апошнiм выпадку, адпаведна сярэдневяковаму 
рыцарскаму кодэксу, дружына прыносiла нова
му князю клятву на вернасць. Менавiта пра гэта 
апавядае былiна. 

Малады узрост князя не павiнны здзiуляць. У 
тыя часы гэта было звычайнай з'явай. Барта пры
гадаць, напрыклад, што Аляксандр Яраславiч 
Неускi стау наугародскiм князем ва узросце 
16 гадоу. Зразумела, што былiнны узрост пят
наццаць гадоу мажа быць чыста умоуным. 
У якасцi гiстарычнага факта iм карыстацца 
нельга. 1 тым не менш ... 

Зробiм просты матэматычны разлiк. 
3 летапiсау дакладна вядома, што У сяслау 
стау полацкiм князем пасля смерцi бацькi 
Брачыслава у 1044 годзе. Калi ад 
1044 адняць 15, то атрымаем 1029. 
А зараз давайце паглядзiм, што у 
гэты час адбывалася на Кiеускай 
Pyci. 

6 
Калi icцi г1старычным шляхам услед за летапiсамi, то 

16 гадоу, якiя мiнулi пасля узыходжання Усяслава на полацкi 
прастол, нiчым для гэтай зямлi не вызначалiся. За гэты час у 
Кiеве памiрае жонка Яраслава Мудрага грачанка Iрына, пас
ля - сын Уладзiмiр, а у 1054 годзе i сам Яраслау. Перад смерцю 
князь паспеу падзялiць усе землi памiж сваiмi сынамi. Старэйша
му, Iзяславу, дастауся Kiey, Святаславу - Чарнiгау, Усеваладу -
Пераяслау, Iгару - Уладзiмiр, Вячаславу - Смаленск. Праз тры 
гады памёр Вячаслау. У Смаленску браты пасадзiлi Iгара, якi па
мёр у 1060 годзе. 

Калi вядомыя сёння летапiсы нiчога не гавораць пра дзей
насць У сяслава тых гадоу, то некаторыя звесткi можна атрымаць з 
iншых крынiц, напрыклад археалагiчных. 

Якiм быу Полацк у IX-X стагоддзях, мы ведаем. Гэта -
невялiкае гарадзiшча плошчай каля аднаго гектара i паселiшча ва
кол яго - каля сямi гектарау. Да сярэдзiны XI стагоддзя iстотных 



змен у тапаграфii горада не адбывалася. Хiба што павялiчыуся 
вакольны горад - да 20 гектарау. А вось у сярэдзiне - другой па
лове XI стагоддзя выгляд Полацка рэзка мяняецца. Па загадзе Усяс
лава Чарадзея палачане i жыхары воласцi будуюць новы умацаваны 
цэнтр горада - дзяцiнец, якi у наступныя атрымау назву Вышнi або 
Верхнi замак. На прыгожым узвышшы, у самай сутоцы рэк Палата 
i Дзвiна, разраунялi пляцоуку, падвезлi бярвенне, глiну, вапну. Хто 
ведае, колькi людзей сышлося тады на тую старадаунюю талаку! Ды 
толькi работа вiравала такiмi тэмпамi, што нам, сённяшнiм, не грэх 
бы i павучыцца. 

На той час ва У сходняй Еуропе ужо было некалькi вялiкiх му
раваных цэрквау у буйных гарадах: Дзесяцiнная i Сафiйскi сабор 
у Кiеве, Сафiйскi сабор у Ноугарадзе. Галоуныя храмы у столь-

v ' v • • • • 
ных га радах старажытных княствау з яулял1ся с1мвалам1 не толью 
хрысцiянскага веравызнання, але велiкакняжацкай улады, былi яе 
неад'емнымi атрыбутамi. Глыбокi сэнс самога хрысцiянскага хра-

ма у яго саборнасцi - усё збiраецца разам пад яго сутарэннем, 
дзеля спасцiжэння Бога, выратавання душы. Саборнасць -
iдэя аб'яднання людзей, ix фiзiчных i духоуных сiл. Вось чаму 
хрысцiянства прыйшлося так натуральна да часу, калi складвалiся 
першыя дзяржауныя утварэннi ва Усходняй Еуропе. Царква дапа
магала людзям аб'яднацца, заклiкала ix да мiрнага суiснавання. 
Гэтыя намаганнi iмпанавалi князям, валадарам розных зямель. Не 
быу выключэннем i У сяслау. 

Не дзiуна, што у якасцi узору для галоунага храма Полацка 
быу абраны Сафiйскi сабор. Такiя саборы былi ужо у Канстанцi
нопалi - Царградзе, у Кiеве i Ноугарадзе. Канстанцiнопальская 
Сафiя была збудавана пры iмператары Юстынiяне у 532-537 
гадах. Такi тып i назва храма былi характэрныя для таго часу. 
Барта прыгадаць, што нават знакамiты афiнскi Парфенон, пера
твораны у хрысцiянскi сабор, таксама быу прысвечаны Святой 
Caфii. Сафiйскi храм у Кiеве пабудаваны вiзантыйска-балгарскiмi 
майстрамi не пазней 1030-х гадоу, наугародская Сафiя - у 1045-
1050 гадах. 

Вiдаць, Усяслау атрымау добрую на той час адукацыю. Гра
мату i навуку ён спасцiгау з маленства, яшчэ пры жыццi бацькi 
Брачыслава. Навучанне дзяцей у княжацкiх сем'ях па тым часе 
было самым дасканалым. Параунаць яго можна было толькi з вы
хаваннем у манастырах. Але калi у манастырах перавага адда
валася чытанню Бiблii i творау айцоу царквы, то для князя гэта 
была яшчэ i валадарская, дружынная навука. Паводле кодэк
су рыцарскага гонару, якi быу шырока распаусюджаны ва усёй 
Еуропе, князь мусiу дасканала валодаць yciмi вiдамi тагачаснай 
зброi. Сапраудным ваяром лiчыуся той, хто сядзеу на канi лепш, 
чым хадзiу па зямлi. 

Адукаванасць князёу, у тым лiку i Усяслава, слушна будзе звя
заць з пашырэннем хрысцiянства на Полаччыне. Да таго часу, як 
Чарадзей стау вялiкiм князем полацкiм, у горадзе ужо iснавалi 
епiскапiя, хрысцiянскiя храмы. Пад 1092 годам летапiс прыгад
вае полацкага епiскапа Нiчыпара, якi з цягам часу стау кiеускiм 

. . 
м1трапал�там. 

Калi была спасцiгнута «тэарэтычная» навука, вызначаны 
межы княства, умацаваны гарады, надышоу час Усяслава паспра
баваць сябе у справе. Хутка здарылася i нагода. Да пауднёвых 

кiеускiх зямель наблiзiлiся стэпавыя качэунiкi торкi. Раней 
Кiеву пагражалi з поудня печанегi, але зараз паусталi ворагi не 
менш небяспечныя. Кiеускiя князi бра ты Я раславiчы (дзядзькi 
Усяслава) - Iзяслау, Святаслау i Усевалад запрасiлi Чарадзея 
прыняць удзел у паходзе на торкау. Каб перамагчы качэунiкау, па
трэбны былi вялiкiя сiлы, i войска Усяслава было дарэчы. Полацкi 
князь не мог адмовiць Яраславiчам, тым больш што падстау для 
гэтага не было, а дамова памiж ix бацькамi - князямi Яраславам 
i Брачыславам - спрыяла мiру, усталяванаму у апошнi гады на 
ycix усходнеславянскiх землях. 

Паводле меркаваныя гiсторыка М. Ермаловiча, адной з умоу, 
на якiх Усяслау удзельнiчау у паходзе, магла быць дамоуленасць, 
што пасля смерцi смаленскага князя Iгара да Полаччыны адыдуць 
гарады Копысь i Орша. Але як пiша сам даследчык, крынiцамi 
гэта не пацвярджаецца. Тым не менш такая дамоуленасць маг
ла iснаваць. Гарады Орша i Копысь стаялi на самой мяжы По
лаччыны i Смаленшчыны. На працягу 
гiсторыi феадальных часоу яны неадной
чы мянялi сваю прыналежнасць да той 
цi iншай зямлi. Але акрамя сур'ёзных 
палiтычных мэт паходу, варта улiчыць i 
чыста суб'ектыуныя, чалавечыя. 

Чарадзею у гэты час было каля 3 1  
года. Малады, разумны, дужы, ён меу 
добрую дружыну, моцнае княства. Цi 
мог ён доуга сядзець дома без сур'ёзнай
справы? Трэба было выпрабаваць сваю 
сiлу, сваё войска, разведаць, на што 
здатныя дзядзькi - Яраславiчы. Апра
ча таго, аб'яднаушыся, князi выставiлi 

. . . 
такую вял1кую с1лу, што летап1сец нават 
напiсау: «незлiчонае войска». Яны маглi 
спадзявацца на хуткую 1 легкую пера
могу. Так яно i адбылося: торкi фактыч
на разбеглiся, калi убачыулi аб'яднаныя 
княжацкiя дружыны. «Князям слава i дружы
не», як казау невядомы аутар «Слова аб палку 
Iгаравым». 



Спакой на Полацкай зямлi доужыуся яшчэ пяць гадоу. Пасля 
паходу на торкау Усяслау Чарадзей бавiу час у стольным Полац
ку. Можна меркаваць, што пры яго апошняй сустрэчы з дзядзькамi 
памiж Полацкам i Кiевам была дасягнута нейкая дамоуленасць 
аб падзеле сфер уплыву ва У сходняй Еуропе. Магчыма, ужо тады 
Чарадзей адстойвау прынцып, якi толькi праз 37 гадоу на з'ездзе 
князёу у Любечы прагучыць як закон: «Кожны хай трымае вотчы
ну сваю». 

Пасля смерцi князёу смаленскага Вячаслава Яраславiча i 
уладзiмiрскага Iгара Яраславiча у 1060 годзе дзядзькi Усяслава, 
Яраславiчы, падзялiлi ix удзелы памiж сабою, у тым лiку i Сма
ленск. Горад стау цалкам залежыць ад Кiева. 

У 1064 годзе мусiу уцячы з Ноугарада пляменнiк Яраславiчау 
князь Расцiслау. Разам з iм пайшлi дружына, ваяводы Парэй i Вы
шата - сын ваяводы Астрамiра. Усе яны падалiся у Тмутаракань. 

Яраславiчы пры падзеле смаленскай i уладзiмiрскай спад
чыны пакрыудзiлi сваiх пляменнiкау, i акрамя Усясла

ва Полацкага апошнiм не было да каго звярнуцца, 
тым больш, што Усяслау Чарадзей трывала стаяу 

на пазiцыях свайго бацькi Брачыслава у пытаннi 
незалежнасцi i самастойнасцi княствау. У та

кой сiтуацыi У сяслау Полацкi быу не проста 
трацейскiм суддзёй, але i зацiкауленай асобай. 

Адстойваючы прынцыпы княжацка-
га гона ру, У сяслау не мог не падтрымаць 
сваiх трохкаленных братоу. Вось чаму, калi 
у 1064 годзе Яраславiчы прымусiлi бегчы 
з Ноугарада Расцiслава, на наступны год 
Усяслау Чарадзей «поча рать держати». 

Першы паход У сяслававых дружын быу 
скiраваны на Пскоу. 1 не дзiуна, бо гэты го
рад у непасрэднай блiзкасцi i залежнасцi ад 

Ноугарада мог стаць плацдармам для нападу 
на Полацк i яго навакольныя землi. Да горада 

былi падцягнуты буйныя сiлы, муры абстрэльвалi 
з вялiкiх каменямётных машын - парокау. Няглед

зячы на магутны наступ, пскоускi замак застауся не
прыступным. Але, думаецца, што у Чарадзея не было 

мэты абавязкова захап1ць горад. Паход на Пскоу стау папярэд
жаннем для Я раславiчау аб магчымых вынiках ix бяздумнай 
палiтыкi. Пскоускi эпiзод з'явiуся нiбы прэлюдыяй да паходу на 
Ноугарад. 

Аднак полацкi Чарадзей не спяшауся нападаць на Ноугарад. 
Паводле «Аповесцi мiнулых гадоу», ён адступiу ад Пскова, а па
водле Акадэмiчнага летапiсу - спынiуся у Копысi, дзе стау 
збiраць новае войска. Толькi у 1066 годзе ён рушыу на Ноугарад. 
Але, вiдаць, трохi спазнiуся. Там ужо Мсцiслау, сын Iзяслава 
Яраславiча кiеускага, паспеу заняць княжацкi прастол. Ён 
выйшау з войскам насустрач Усяславу, але быу разбiты iм i уцёк. 
Прымусiу Усяслау уцячы i наступнага наугародскага князя ( стры
ечнага брата Мсцiслава) Глеба Святаславiча. 

Паводле летапiсу, Усяслау захапiу Ноугарад i спалiу яго да 
Нераускага канца, захапiу у палон жанчын i дзяцей, паздымау 
з наугародскай Caфii званы i панiкадзiлы. У апошнiм, вядо
ма, можна сумнявацца, але ж пра гэта паведамляюць сам1 
наугародскiя летапiсы i вельмi падрабязна. На нашу дум
ку, будаунiцтва храма у Полацку i адначасовае рабаванне свя
той Caфii у Ноугарадзе, пры усёй супярэчнасцi, адпавядала 
няустойлiваму хрысцiянска-язычнiцкаму веравызнанню У сяслава. 
Магчыма, ён быу хрысцiянiнам больш па неабходнасцi, чым па 
перакананнi, i язычнiкам у душы. А таму яго сумленне дазваляла 
рабаваць чужыя храмы. 

Як апавядае «Слова аб палку iгаравым», захопам Ноугарада 
Усяслау «разбiу славу Яраслава», бо менавiта Ноугарад доугi 
час лiчыуся апiрышчам Яраслава Мудрага i адпаведна яга 
нашчадкау. Таму учынак Усяслава не мог застацца без пака
рання. Пад 1067 годам летапiсец занатавау: «Я раславiчы тры -
Iзяслау, Святаслау, Усевалад, - сабраушы разам войскi свае, 
рушылi на Усяслава, калi была вялiкая зiма, i прыйшлi да Мен
ска*. А менчукi зачынiлiся у горадзе, i браты узялi Менск, забiлi 
мужчын, а жонак i дзяцей забралi у здабычу i пайшлi да Нямiгi. 

* Менск (Меньск, Менеск), назва г. Мiнска з часоу заснавання да 16-17 стагоддзяу 
i у 1918-1939 гадах; паводле меркаваннЯ многiх гiсторыкау, у 1067 годзе Менск 
знаходзiуся каля вёскi Гарадзiшча Мiнскага раёна i толькi пазней быу перанесены 
на сучаснае месца. 



Усяслау таксама выступiу супраць, i, сустрэушыся на Нямiзе меся
ца сакавiка у трэцi дзень, пайшлi яны адны супраць другiх. 1 быу 
снег вялiкi, i была сеча лютая, i загiнулi многiя. 1 перамог Iзяслау, 
Святаслау, Усевалад, а Усяслау уцёк». 

Гэтая бiтва, якая адбылася 3 сакавiка 1067 года, была адной 
з самых жудасных за некалькi стагоддзяу. Нават у канцы XII ста
годдзя аутар «Слова аб палку Iгаравым» прыгадвае яе з болем i 
горыччу: 

На Нямiзе галовы сцелюць снапамi, 
. . 

харалужнымz малоцяць цапамz, 
жыццё кладуць на таку злюцела, 
веюць душу ад цела. 
Нямiгi крывавыя берагi 
не збожжам былi засеяны зноу -

. . � 
засеяны косцьмz русюх сыноу. 

( Пераклад Р.Барадулiна) 

Аднак насуперак таму, што казау летапiсец, для абодвух бакоу 
бiтва была беспераможная. Загiнула безлiч людзей i нi у каго 
не было моцы змагацца далей. У сяслау адышоу да Полацка, а 
Яраславiчы ускрайкамi, пауднёвымi межамi Полаччыны рушылi у 
бок Смаленска. Адтуль яны i запрасiлi полацкага валадара на пера
мовы, цалуючы Крыж Святы, што не зробяць яму нiчога дрэннага. 

Усяслау, спадзеючыся на крыжаца
лаванне, пераплыу у чоуне Дняпро раз
ам з двума малалетнiмi сынамi. Калi ён 
зайшоу услед за Iзяславам у шацёр, 
яго схапiлi. Разам з сынамi князя як 
вязня павезл1 у Kiey i пасадзiлi у 
турму-поруб*. 

Перамовы «на Ршы» не адбы
лiся. Але i вераломства Яраславi
чау не мiнулася iм. 

У наступным 1068 годзе 
на пауднёвыя кiеускiя землi 
абрынулiся незлiчоныя орды 
полауцау. Iзяслау, Святаслау 
i У сев ал ад выйшлi iм насу
страч, але былi разбiты на 
рацэ Альта. 

Услед за гэтым паведам
леннем у летапiсе iдзе «Па
вучанне аб кары Божай», 

. . 
якое прып1сваецца 1гумену 
Феадосiю Пячэрскаму. Яно накiравана супроць клятваадступнiкау, 
гэта значыць Яраславiчау, якiя парушылi крыжацалаванне. 

Усяславу было наканавана прасядзець разам з сынамi у по
рубе 14 месяцау i 5 дзён замест пажыццёвай няволi, як меркавалi 
Яраславiчы. Разбiтыя полауцамi «за грахi», тры браты пабеглi ха
вацца у свае гарады: Святаслау - у Чарнiгау, а Iзяслау разам 
з Усеваладам i рэштай дружыны у Kiey. Палавецкая пагроза за-

* Поруб - месца асаблiва ця,жкага зняволення у Старажытнай Pyci; 
меу выгляд заглыбленага у зямлю драулянага зруба з адным маленькiм аконцам 
у надземнай частцы. 



ставалася, а таму кiяуляне сабралiся на веча на гандлёвай плош
чы кiеускага Падала i там патрабавалi ад князя Iзяслава коней i 
зброю. Князь адмовiу. Тады натоуп з Падала рушыу на двор ваяво
ды Каснячкi i разрабавау яго. 

Абураны натоуп неузабаве апынууся каля дворышча Брачыс
лава, таго самага, што было заснавана бацькам Усяслава Чара
дзея. Зараз гэта быу не толькi гандлёвы полацкi двор у Кiеве, але 
i своеасаблiвае «прадстаунiцтва» палачан на Кiеушчыне. Тут, каля 
Брачыславава дворышча, i узнiкла думка: «Пойдзем, высадзiм дру
жыну са склепа» - вызвалiм Усяслава з поруба-турмы. Натоуп 
падзялiуся на дзве часткi: адна пайшла да поруба, другая - па 
«мосце», вымашчаным насцiле, на князеу двор. Вязнiца полацкага 
князя i яго сыноу iмгненна была раскiдана па бярвеннях. Там жа на 
Падоле У сяслау быу абвешчаны вялiкiм князем кiеускiм. Iзяславу · 

нiчога не заставалася, як, прыхапiушы дзяржауную казну, збегчы. 
Так Усяслау Полацкi стау вялiкiм князем кiеускiм. 

Што было у наступныя месяцы, як кiравау Чарадзей у Кiеве -
мы не ведаем. Вучоныя схiляюцца да таго, што ён знайшоу i ко-
ней i зброю (дзеля чаго сягау ажио да Тмутараканi - сённяшняй 

15 Таманi) i адбiу напад ворагау. 
Але ягоны асабiсты вораг - выгнаны Iзяслау - не драмау. 

За дапамогай Iзяслау найперш кiнууся да свайго стрыечнага 
брата - польскага караля Баляслава Храбрага. Незадарма ён 
прасiу дапамогi - у якасцi платы прапанавау родную зямлю i 
Kiey. Адмовiцца ад такой узнагароды Баляслау не мог. Сабраушы 
вялiкае войска, яны разам рушылi на Kiey. 

Насустрач гэтаму войску з Кiева у бок Белгарада выйшла вой
ска на чале з Усяславам. « I  прыйшоу Усяслау да Белгарада, а калi 
настала ноч, ён употай ад кiян уцёк з Белгарада да Полацка». 

Скочыу ад ix лютым зверам 
Апоучы з Белгарада, 
Сiнiм воблакам ахiнууся. 

Нечаканай была такая развязка У сяславава княжання у Кiеве. 
Дагэтуль нiхто не можа пераканауча растлумачыць, чаму Чара
дзей- добраахвотна адмовiуся ад такога прэстыжнага валадарання. 
Аднак ... 

Напрацягу усёй гiсторыi мы назiраем у полацкiх князёу абво
странае пачуццё Радзiмы, Бацькаушчыны. Верагодна, не магло яно 
абмiнуць i Усяслава. 

Вась чаму князь памчауся 
на родную зямлю - Полаччыну. 

Але i у родным Полацку не 
знайшоу Чарадзей спакою. У 
тым жа годзе Iзяслау прымусiу 
яго бегчы са сталiцы родавага 
княства. Паводле Наугародскага 
Пер шага летапiсу, У сяслау уцёк 
да фiнскага племя водзь, магчы
ма, да сваякоу па лiнii мацi. 

23 кастрычнiка 1069 года 
у пятнiцу у 6 гадзiн пад Ноугара
дам з'явiлася водскае войска на 
чале з Усяславам Чарадзеем. Хто 
каго падгаварыу на гэты па
ход - Усяслау цi, наадварот, 
ваджане У сяслава невядо
ма. Пайсцi разам з ваджанамi 
на Ноугарад у Чарадзея былi 
свае падставы. Па-першае, 
Ноугарад - старадаунi вораг 
Полацка i канкурэнт на гандлё
вым шляху «з варагау у грэкi»*, 
адкуль заусёды была пагроза. 
Па-другое, у горадзе тым часам 
сядзеу яго зацяты асабiсты вораг князь Глеб Святаславiч - той 
самы Глеб, якога Усяслау выгнау з Ноугарада у 1066 годзе, а пас
ля з Тмутараканi у 1068- 1069 гадах. Па-трэцяе, у 1069 годзе у 
Ноугарадзе з'явiуся вяшчун**, якi выступiу супроць наугародскага 
епiскапа Фёдара. 

* «З вар ага)\' у грэкi» - старажытны водны шлях, якi па рэках Усходне
Е)l'рапейскай ра'9'нiны (Волха'9', Заходняя Дзвiна, Дняпро i iнш.) звязва'9' Балтыйскае 
мора з Чорнь1м i адпаведна Скандынавiю ( «варага)I'») з Вiзантыяй ( «грэкамi» ). 

** Вяшчун - прадказальнiк. 



Мяркуючы па летапiсным сказе: «."князь жа Глеб i дру
жына яго сталi каля епiскапа, а людзi усе iшлi за вешчу

ном» - большасць насельнiцтва падтрымала вешчуна. Князь i 
епiскап засталiся фактычна у адзiноце. Убачыушы такое 

становiшча, наугародскi князь узяу пад кашулю ся
керу i падышоу да вешчуна. Пасля ка

роткай памiж iмi размовы Глеб 
�;5����� выхапiу сякеру i засек вешчу

на. Той упау мёртвы, а людзi 
разышлiся. 

В ось такое складанае 
становiшча было у той час 
у Ноугарадзе, кал1 на яго 
з водскiм войскам рушыу 
Усяслау Чарадзей. 

26 кастрычнiка у 6 гадзiн 
войска князя Глеба сустрэла -
ся з войскам У сяслава каля 
Зверынца на рацэ Гзень. Для 
наугародцау гэтая сустрэча не 
была нечаканай, а таму абодва 
войскi амаль адразу уступiлi у 
бiтву. Як апавядае летапiсец, 
«ваджанам была вялiкая сеча 
i загiнула ix шмат без лiку». 
Князь Усяслау трапiу у па-

лон. Але яго адразу ж адпусцiлi 
«дзеля Бога». Да гэтага часу гiсторыкi асаблiва не зважалi 

на такi факт. Чаму Усяслава адпусцiлi? На нашу думку, падобнае 
магло здарыцца толькi з незвычайна паважлiвых адносiн да кня
зя, да яго дзейнасцi i як палiтычнага лiдэра, i як абаронцы старых 
непiсаных законау. 

Пасля паражэння на Гзенi iмя Усяслава на два гады знiкае 
са старонак летапiсау. Вiдаць, мы не памылiмся, калi скажам, 
што у гэтыя гады У сяслау знаходзiуся сярод балцкiх плямёнау. Бо 
нездарма ж у 107 1 годзе мы бачым яго на чале войска лiтоуцау, 
эстау, лiвау, летау i семiгалау пад сценамi Полацка, дзе тады 
княжыу сын Iзяслава кiеускага Святаполк. 

«Выгнау У сяслау Свята полка з Полацка» - вось i усё, што 
кажа летапiс. Вiдаць, гэта была лёгкая перамога, якая тым не 
менш не абяцала У сяславу лёгкага жыцця. 

Князь кiеускi Iзяслау не пакiнуу без увагi аднауленне улады 
Чарадзея у Полацку. Барацьбу з Усяславам узначалiу брат Свя
таполка, старэйшы сын Iзяслава - Яраполк. У 107 1 годзе Яраполк 
разбiу Усяслава пад Галацiчаскам (дарэчы, гэты горад не зной
дзены археолагамi дагэтуль). Але гэтая перамога не мела iстотных 
вынiкау нi для Полацка, нi для Кiева. Адбылося прыкладна тое ж, 
што i пасля бiтвы на Нямiзе. У Я раполка не хапiла моцы, каб вяр
нуць Кiеву Пола цк, а У сяслау проста не меу патрэбы icцi на Kiey 
цi за межы свайго княства. 

1 зноу пра Усяслава Полацкага на старонках летапiсу пуста
та-лакуна на два гады. Чым ён тады займауся - цяжка сказаць. 
Хутчэй за усё выпрауляу справы сваёй зямлi, значна парабаванай 
у час кiравання кiеускiх намеснiкау. Збiрау войска, зброю, бо не 
было упэуненасцi, што пакiнуць яго у спакоi. 

Пакуль быу жывы Усяслау Чарадзей, нiхто не адважвауся пе
расекчы мяжу Полацкага княства. 3 1084 да 1 105 года летапiсы 
маучаць аб войнах супраць Полацкай зямлi. А гэта ж 2 1  год! 

Аутарытэт Усяслава Чарадзея быу настолькi вялiкi, што нават 
пасля яго смерцi нейкi час Полаччына заставалася па-за межамi 
розных дынастычных сварак. 

Тым часам у Полацку гадавалiся нашчадкi У сяслава. Розныя 
даследчыкi налiчваюць 6, а то i 7 яго сыноу: Давыд, Глеб, Ра
ман, Расцiслау, Святаслау- Георгiй, Рагвалод-Барыс. Апошняга, 
князя Рагвалода-Барыса, некаторыя лiчаць за дваiх - Рагвалода 
i Барыса. Дакладны час нараджэння княжычау невядомы, акра
мя, бадай, Расцiслава. Пад 1070 годам у Iпацьеускiм летапiсе 
па Хлебнiкаускiм i Пагодзiнскiм спiсах адзначана: «Нарадзiуся 
ва Усяслава сын, i назвалi яго iмем Расцiслау». Але па другiх 
спiсах гэтага летапiсу сын нарадзiуся не ва Усяслава, а ва Усе
валада. Усе ж астатнiя княжычы з'яуляюцца на старонках стара
жытных пiсьмовых крынiц толькi пасля смерцi бацькi - Усясла
ва Чарадзея. Гэта i не дзiуна, бо побач з iм, такой незвычайнай 
гiстарычнай постаццю, сыны, безумоуна, былi у ценi. Несумненна, 
што усе яны з маленства выхоувалiся гэтак жа, як калiсьцi сам 



Усяслау. 3 малаком мацi яны увабралi ваярскую i валадарскую 
навуку. 1 не толькi яе. 

Дзякуючы мудрай i празорлiвай палiтыцы Усяслава яго дзяр
жава стала недасягальнай для валадароу зямных. Але тое,· што 
не маглi зрабiць яны, было пад сiлу Уладару нябеснаму -· Богу. 
Цi не з гэтым звязана апошняя «прыпеука», якую праспявау У сяс
лаву славуты Баян: 

Hi хiтраму, 
нi спрытнаму, 
нi чарадзею дасцiпнаму 
суда божага не мiнуць. 

Адзiны суд, якому быу падуладны Усяслау Чарадзей, - суд 
Божь1. Перад iм шматпакутны i удачлiвы полацкi князь урэшце i 
паустау. Першая нататка, з якой пачынаюцца летапiсныя артыку
лы 1 10 1  года, такая: «Спачыу на векi Усяслау, князь Полацкi, меся
ца красавiка, у чатырнаццаты дзень, дзевяць гадзiн дня, у сераду». 
Незвычайная для летапiсау дакладнасць, але ж i незвычайная для 
гiсторыi постаць - Усяслау Брачыславiч Чарадзей, вялiкi князь 
Полацкi. 

Н авукова-папулярнае выданне 

Гiсторыя для школьнiкау 

Тарасау Сяргей Васiльевiч 

УСЯСЛАУ ЧАРАДЗЕЙ 

Рэдактар Ю.У. Каласоускi 
Камп'ютарная вёрстка, дызайн П.В. Баранава 

Падпiсана да друку 17.08.2012. Фармат 60х90 Ys. 
Папера афсетная. Друк афсетны. Гарнiтура Лiтаратурная. 

Ум. друк. арк. 2,5. Ул.-выд. арк. 1,5. Тыраж 3000 экз. 
Заказ 429. 

Рэспублiканскае унiтарнае прадпрыемства 
«Выдавецтва «Беларуская Энцыклапедыя iмя Петруся Броукi» 

Мiнiстэрства iнфармацыi Рэспублiкi Беларусь. 
ЛИ №02330/0494061 ад 03.02.2009. 

Зав. Калiнiна, 16, 220012, г. Мiнск, Рэспублiка Беларусь. 

ОАО «Красная звезда». 
лп № 02330/0552716 от 03.04.2009. 

1-й Загородный пер" 3, 220073, г. Минск, Республика Беларусь. 



У Выдавецтве «Беларуская Энцыклапедыя iмя Петруся Броукi» 
у серыi «Гiсторыя для школьнiкау» рыхтуюцца да выдання 

кнiгi для сярэдняга i старэйшага школьнага узросту, 
прысвечаныя знамянальным старонкам i славутым асобам 

у гiсторыi нашай Радзiмы: 

«Юные герои Великой Отечественной войны», 

«Батька Минай и Константин Заслонов», 

«Сидор Ковпак и Пётр Машеров». 




